
KEPUTUSAN MAJLIS FATWA NEGERI SABAH MENGENAI “HUKUM TIDAK
MELETAKKAN “BIN” DAN “BINTI” DALAM PENDAFTARAN KELAHIR AN
ANAK”

Muzakarah Majlis Fatwa Negeri Sabah Bil. 2/2025 telah bersidang pada 16-18 Disember 2025 bersamaan dengan
25-27 Jamadilakhir 1447H bertempat di Hotel Pan Borneo, Putatan, Sabah bagi membincangkan mengenai “Hukum
Tidak Meletakkan “bin” dan “binti” dalam Pendaftaran Kelahiran Anak” dan telah bersetuju untuk menyiarkannya
dalam Warta Kerajaan Negeri Sabah bahawa:

1. Nasab berperanan penting dalam memelihara struktur keluarga, memastikan susur galur keturunan serta
menjamin hak pewarisan harta pusaka dan keabsahan perkahwinan.

2. Penggunaan “bin” dan “binti” dalam sistem pendaftaran kelahiran bagi masyarakat Muslim di Malaysia bukan
sekadar adat malahan satu prinsip yang diiktiraf dalam syarak untuk menjaga keharmonian masyarakat.

3. Penghapusan sandaran nasab dalam pendaftaran nama anak berpotensi membuka ruang kepada penyalahgunaan
identiti, pemalsuan dokumen, penipuan kewarganegaraan serta merosakkan institusi kekeluargaan sekali gus
mengancam kestabilan sosial dan keselamatan negara.

1. Jabaran Pendaftaran Negara perlu menyediakan satu garis panduan khusus yang menekankan kewajipan sandaran
nasab dengan penggunaan “bin” dan “binti” bagi mengekang trend penghapusan nasab daripada terus
berleluasa.

2. Ibu bapa hendaklah meletakkan “bin” dan “binti”” dalam pendaftaran kelahiran anak.

3. Tiada keperluan mendesak untuk menghilangkan “bin” dan “binti” pada nama seseorang kerana kaedah figah
ada menyebutkan bahawa setiap tindakan pemerintah terhadap rakyat mestilah berasaskan maslahat mereka.

Maksudnya: Polisi dan tindakan pemerintah mestilah tertakluk kepada maslahat terhadap rakyat.

SS. DATUK UsTAZ HAJI BUNGSU @ AzIZ BIN HAJI JAAFAR,
Mufti Kerajaan Negeri Sabah
Merangkap Pengerusi Majlis Fatwa Negeri Sabah.

